
Inatsisartut suleriusaat § 37 naapertorlugu Naalakkersuisunut imatut apeqqutissaqarpunga:

Apeqqut: 

1. Naalakkersuisuit siulittaasuata Danmarkilu marluullutik Naalagaaffik sinnerlugu 
Issittoq Pillugu suleriusissaq piariileramikku ilisimasimavaa danskit aningaasanut 
inatsissaanni Issittoq pillugu ilisimatusarnernut ataatsimut isigalugu 2013-miit 
aningaasaliinngitsuussutissat peerniarai, massa nunanut allanut 
naalakkersuisuutitaata Issittoq Pillugu politikki saqqummiukkaa?   

2. Naalakkersuisut siulittaasuata Issittoq Pillugu suleriusissaq piviusunngortinniarlugu 
qanoq aningaasalersorneqassanersoq ilisimatitsissutissaqarpa, maannamut danskit 
aningaasanut inatsisissaa qiviaraanni Issittoq pillugu ilisimatusarnermut 2/3-
raterutaat tikillugu aningaasaliissutit peerneqartussaasutut siunniunneqartut?       

3. Issittoq pillugu suleriusissami University of the Arctic annertuumik 
isumalluarfigineqartoq atuarneqarsinnaavoq, kisiannili 2013-miit danskit 
aningaasanut inatsisaaniit aningaasalersorneerunniarneqartoq Naalakkersuisut 
siulittaasuata suleriusissap akuersissutigineqarnerani ilisimavaa

4. Naalagaaffik sinnerlugu Issittoq Pillugu suleriusissap 
piviusunngortinniarneqarnerani qanoq aningaasatigut pisussaaffilerneqarnerat 
pillugu Naalakkersuisut siulittaasuat qanoq ilisimatitsissuteqarsinnaava – 
pingaartillugu suleriusissami oqaatsit kusarnartut atorneqartut soorlu ilisimasat 
annertusarnissaannik suliniarneq aammalu annertusisamik sillimaniarneq 
anguniarneqassasoq pillugu?      

5. Naggasiullugu Naalakkersuisut siulittaasuat aperiumavara Issittoq pillugu 
suleriusissap ilusilersorneqarnerani Inatsisartut tunuliaqutaatinneqarnersut 
taamaassappallu qanga Inatsisartut piginnaatitsippat 

(Doris Jakobsen, Siumut)

Tunngavilersuut:

Naalakkersuisut qanittumi Naalagaaffik sinnerlugu savalimmiormiut danskillu peqatigalugit 
Issittoq Pillugu suleriusissaq saqqummiuppaat, pissutissaqartippaangalu apeqqutinik tallimanik 
nassitsissallunga erseqqissaassutinik pisariaqartoqarnera isumaqarama.

Kissaatigaara apeqqutima ullut suliffiusut qulit qaangiutsinnagit akereerneqarsimassasut.

Ikinngutinnersumik inuulluaqqusillunga

Doris Jakobsen
Siumut

